
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և ղեկավարվելով Հա​յաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 25-րդ կետի 6-րդ ենթակետի «բ», «գ» պարբերությամբ` Հայաստանի Հանրապետության կառավարությունը   ո ր ո շ ու մ     է.
1. Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 11 և 12 հավելվածներում կատարել փոփոխություններ և լրացումներ` համաձայն NN 1 և 2 հավելվածների:

2. Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 116,009.0 հազար ՀՀ դրամ` որից Հայաստանի Հանրապետության քաղաքաշինության նախարարությանը 2015 թվականին հատկացնել  103,989.0 հազար ՀՀ դրամ` համաձայն N 3 հավելվածի, իսկ Հայաստանի Հանրապետության մշակույթի նախարարությանը` 12,020.0 հազար ՀՀ դրամ` համաձայն N 4 հավելվածի:

3. Սահմանել, որ` 

1) սույն որոշմամբ նախատեսված Երևանի Մարտիրոս Սարյանի անվան տուն-թանգարանի վերակառուցման նախագծանախահաշվային փաստաթղթերի մշակման և շինմոնտաժային աշխատանքների գնումն իրականացվելու է բանակցային ընթացակարգով` առանց գնումների հայտարարությունը նախապես հրա​պա​րակելու՝ «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին և 2-րդ կետերի համաձայն.

2) սույն որոշմամբ հատկացված միջոցների հաշվին իրականացվող Երևանի Մարտիրոս Սարյանի անվան տուն-թանգարանի վերակառուցման նախագծանախահաշվային փաստաթղթերի մշակման, փորձաքննության, շինարարական աշխատանքների, տեխնիկական և հեղինակային հսկողության ծառայությունների ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվի​րա​տուի լիազորություններն իրականացնում է Հայաստանի Հանրապետության քաղաքա​շինության նախարարության «Քաղաքաշինական ծրագրերի իրականացման գրասենյակ» պետական հիմնարկը.

3) սույն որոշմամբ նախատեսված «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության դահլիճի  ընթացիկ նորոգման էսքիզային նախագծի մշակման և շինմոնտաժային աշխատանքների գնումն իրականացվելու է բանակցային ընթացակարգով` առանց գնումների հայտարարությունը նախապես հրա​պա​րակելու՝ Հա​յաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 25-րդ կետի 6-րդ ենթակետի «բ», «գ» պարբերության համաձայն.

4) սույն որոշմամբ հատկացված միջոցների հաշվին իրականացվող «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության դահլիճի  ընթացիկ նորոգման էսքիզային նախագծի մշակման և շինմոնտաժային աշխատանքների ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվի​րա​տուի լիազորություններն իրականացնում է Հայաստանի Հանրապետության մշակույթի նախարարությունը.

5) սույն որոշմամբ հատկացված միջոցների հաշվին իրականացվող «Հրանտ Մաթևոսյան» մշակույթի  կենտրոն-թանգարանի շինարարության աշխատանքների, տեխնիկական և հեղինակային հսկողության ծառայությունների ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվի​րա​տուի լիազորություններն իրականացնում է Հայաստանի Հանրապետության քաղաքա​շինության նախարարությունը:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:    
ՀԻՄՆԱՎՈՐՈՒՄ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ 

ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Անհրաժեշտությունը
    Որոշման  նախագծի ընդունման առաջնահերթությունը պայմանավորված է. 

-  Երևանի Մարտիրոս Սարյանի տուն-թանգարանի վերակառուցման նախագծանախահաշվային փաստաթղթերի լրամշակման աշխատանքները ֆինանսավորելու,

· «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության դահլիճի  ընթացիկ նորոգման աշխատանքների կատարման,

· «Հրանտ Մաթևոսյան» մշակույթի  կենտրոն-թանգարանի հիմնակմախքի կառուցման նախագծի մշակման և շինաշխատանքների կատարման անհրաժեշտությամբ:

    2.      Ընթացիկ իրավիճակը և խնդիրները
Երևանի Մարտիրոս Սարյանի անվան տուն-թանգարանի վերակառուցման նախագծանախահաշվային փաստաթղթերի լրամշակման վերաբերյալ 

Մարտիրոս Սարյանի տուն-թանգարանի  523.062 հազար ՀՀ դրամ նախահաշվային արժեքով վերակառուցման նախագծանախահաշվային փաստաթղթերի մշակման աշխատանքները 2011 թվականի դեկտեմբերի 7-ի NԲԸԱՀԱՇՁԲ-11/39 պետական գնման պայմանագրի համաձայն իրականացվել են «ՆՍԹ Արքիթեքչուր Ստուդիո» սահմանափակ պատասխանատվությամբ ընկերության նախագծային կազմակերպության  կողմից:

Օբյեկտն իրականացվում է Հայաստանի Հանրապետության կառավարության 2013 թվականի մարտի 21-ի թիվ 247-Ն, Հայաստանի Հանրապետության կառավարության 2013 թվականի սեպտեմբերի 26-ի թիվ 1044-Ա և Հայաստանի Հանրապետության կառավարության 2014 թվականի սեպտեմբերի 18-ի թիվ 1045-Ն  որոշումների համաձայն՝ ավարտական է:

Մարտիրոս Սարյանի ընտանիքի բնակարանի վերանորոգման աշխատանքների մի մասի վերանայման խնդիրը քննարկման է ներկայացվել Հայաստանի Հանրապետության քաղաքաշինության նախարարություն՝ Հայաստանի Հանրապետության մշակույթի նախարարության առաջարկով (2015 թվականի փետրվարի 11-ի թիվ 01/7.1/491-15 գրություն):

Ներկայումս, բնակարանի վերանորոգման աշխատանքների ընթացքում հանձնարարվել է Հեղինակ-Նախագծային կազմակերպությանը սահմանված կարգով լրամշակել գոյություն ունեցող փաստաթղթերը և սեղմ ժամկետում այն տրամադրել շինաշխատանքների Կապալառուին:

Մասնավորապես, ծավալային (նոր մասնահատվածի) և կոնստրուկտիվ լուծումների փոփոխություններ են  նախատեսվել տվյալ հատվածի ներքին ջրամատակարարման և կոյուղու, ջեռուցման և օդափոխության, տեսահսկման, հրդեհային ազդանշանման համակարգերի կառուցման, ինչպես նաև սարքավորումների և կահույքի ձեռքբերման աշխատանքներում, հաշվի են առնվել նաև այցելուների թվաքանակի տարեկան աճի միտումները: 

Նշված փոփոխությունների անհրաժեշտությունը բխել է Հայաստանի Հանրապետության մշակույթի նախարարության կողմից այցելությունների համար հատկապես կարևոր գնահատված Մարտիրոս Սարյանի ընտանիքին պատկանող  բնակարանային հատվածամասի վերակառուցման առանձնահատկությունների ապահովումից, որոնց կատարման արդյունքում համալիրն ամբողջությամբ կներկայացվի հանրությանը:

Ըստ տրված հանձնարարականի և Հեղինակ-Նախագծողի խոշորացված (նախնական) գնահատման, փոփոխությունների (լրացուցիչ աշխատանքների) կատարման համար անհրաժեշտ ֆինանսական միջոցների մոտավոր-խոշորացված չափը կկազմի ավելի քան 60000.0 հազար ՀՀ դրամ գումար:

Նախագծի լրամշակման արժեքը

Հաշվի առնելով Հայաստանի Հանրապետության քաղաքաշինության նախարարի 2008 թվականի փետրվարի 15-ի թիվ 19-Ն հրամանի դրույթները՝ խնդրի բարդության կարգի գնահատմամբ, նշված Նախագծի լրամշակման ծախսերի համար կկիրառվի 1.5% նորմատիվը և կպահանջվի 60000.0x 1.5%=900.0 հազար ՀՀ դրամ գումար:

Բացի այդ՝ ըստ գործող նորմերի փաստաթղթերի փորձաքննության ծախսերը կկազմեն՝ 900.0x 11% = 99.0 հազար ՀՀ դրամ:

 Կամ Ընդամենը Նախագծման ծախսերի համար կպահանջվի 900.0+99.0=999.0 հազար ՀՀ դրամ գումար:

  Հաշվի առնելով վերոգրյալը՝ առաջարկվում է դիտարկվող խնդիրը համարել առաջնահերթ և օբյեկտի 

· Նախագծման և շինարարության աշխատանքները լրացուցիչ ֆինանսավորել ՀՀ 2015 թվականի պետական բյուջեի Հայաստանի Հանրապետության կառավարության պահուստային ֆոնդի միջոցների հաշվին,
· «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 1-ին ենթակետի և «Հեղինակային և հարակից իրավունքների մասին» Հայաստանի Հանրապետության օրենքի համաձայն Հեղինակ-Նախագծողի հետ կնքել լրամշակման աշխատանքների լրացուցիչ պայմանագիր՝ 999.0 հազար ՀՀ դրամ գումարով՝ ԲԸԱՀ ընթացակարգով,

· ՀՀ կառավարության 12011 թվականի փետրվարի 10-ի թիվ 168-Ն որոշմամբ հաստատված Կարգի  25.6-րդ կետի բ) պարբերության համաձայն՝ մշակութային օբյեկտի շինաշխատանքների ավարտման ապահովումը դասակարգել որպես անհետաձգելի և հաստատված Նախահաշվից (կցվում է) ընտրված (առաջնահերթ) ծախսերի համար կնքել լրացուցիչ պայմանագիր 53000.0 հազար ՀՀ դրամ գումարով՝ ԲԸԱՀ ընթացակարգի կիրառմամբ, որից շինաշխատանքները կկազմեն՝ 51757.8  հազար ՀՀ դրամ, տեխնիկական հսկողությունը  931.6  հազար ՀՀ դրամ և հեղինակային հսկողությունը՝ 310.6 հազար ՀՀ դրամ,

· Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշման շրջանակներում օբյեկտի նախագծման և շինարարական աշխատանքների գնման ու համակարգման լիազորությունները վերապահել  Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկին, որպես նախկինում սկսված և դեռ չավարտված շինօբյեկտի աշխատանքները համակարգող մարմին:

Նոր օբյեկտների իրականացում

«Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության դահլիճի  ընթացիկ նորոգման աշխատանքների անհրաժեշտության վերաբերյալ

2015 թվականի հունիսի 8-ի թիվ 01/14.1/3070-15 գրությամբ Հայաստանի Հանրապետության քաղաքաշինության նախարարություն է դիմել Հայաստանի Հանրապետության մշակույթի նախարարը՝ «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության դահլիճի ընթացիկ նորոգման աշխատանքներ իրականացնելու անհրաժեշտությամբ:

Համերգասրահի դահլիճը նորոգվել է 2000 թվականին և կարիք ունի արդիականացման:

 Մասնավորապես, առաջարկվում է Հայաստանի Հանրապետության մշակույթի նախարարության կողմից հաշվարկված շուրջ 11.0 մլն ՀՀ դրամի ծախսերի  շրջանակներում իրականացնել դահլիճի 

· բեմ-պարտեր տարածքում, բեմին հարակից տարածքներում, օթյակների և ամֆիթատրոնի տարածքում ներքին հարդարման՝ գաջե սվաղի նորոգման, հին շրիշակների փոխարինման, պատերի և առաստաղների լատեքսաներկման, էլ.անջատիչների փոխարինման, լուսատուների և հին դռների փոխարինման ու այլ ցածր ռիսկայնության աստիճանի վնասվածքների ու անսարքությունների վերացման կանխարգելիչ միջոցառումներ:
Էսքիզային նախագծի և նախահաշվային փաստաթղթերի /թերությունների ակտի/ կազմման  խոշորացված ծախսերի հաշվարկ
Ըստ գործող նորմերի՝ հիմք ընդունելով Հայաստանի Հանրապետության կառառավարության 2002 թվականի փետրվարի 2-ի թիվ 91-Ն որոշումը, Հայաստանի Հանրապետության քաղաքաշինության նախարարի 2008 թվականի փետրվարի 15-ի թիվ 19-Ն, 03.04. 2009 թվականի ապրիլի 3-ի թիվ 35-Ն, 2008 թվականի հունիսի 16-ի թիվ 41-Ն  հրամանների սահմանած նորմատիվները և հաշվի առնելով նախագծվող ծավալների բարդությունը.

Ընդհանուր արժեքի նկատմամբ կիրառելով սահմանված նորմատիվները՝

ամբողջական նախագծի արժեքը կկազմի 11000.0x7%x20%(ԱԱՀ)≈920.0 հազար ՀՀ դրամ (19-Ն, Հավ.Ա, կետ 4.9), քաղաքաշինական փորձաքննության ծախսերը՝ 920.0x11%=101.0 հազար ՀՀ դրամ, կամ ընդամենը՝ 920.0+101.0≈1020.0 հազար ՀՀ դրամ գումար: 

    Չկանխատեսված հանգամանքների ծագման հիմքով՝ առաջարկվում է դիտարկվող խնդիրը համարել առաջնահերթ ու հրատապ և 

1.1 օբյեկտի նախագծանախահաշվային փաստաթղթերի մշակումը «Գնումների գործընթացի կազմակերպման մասին» Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշմամբ հաստատված կարգի 25-րդ կետի 6-րդ ենթակետի գ) պարբերության համաձայն ներկայացնել գնման ԲԸԱՀ ընթացակարգի կիրառմամբ և ֆինանսավորել Հայաստանի Հանրապետության 2015 թվականի պետական բյուջեի Հայաստանի Հանրապետության կառավարության պահուստային ֆոնդի միջոցների հաշվին՝ 1020.0 հազար ՀՀ դրամ գումարով:

1.2 շինաշխատանքների գնման գործընթացը «Գնումների գործընթացի կազմակերպման մասին» Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշմամբ հաստատված կարգի 25-րդ կետի 6-րդ ենթակետի գ) պարբերության համաձայն ներկայացնել գնման ԲԸԱՀ ընթացակարգի կիրառմամբ և ֆինանսավորել Հայաստանի Հանրապետության 2015 թվականի պետական բյուջեի Հայաստանի Հանրապետության կառավարության պահուստային ֆոնդի միջոցների հաշվին՝ 11000.0 հազար ՀՀ դրամ գումարով:

«Հրանտ Մաթևոսյան» մշակույթի  կենտրոն-թանգարանի հիմնակմախքի կառուցման շինաշխատանքների մասնակի ֆինանսավորման վերաբերյալ

Հայաստանի Հանրապետության կառավարության 2012 թվականի սեպտեմբերի 20-ի թիվ 1193-Ա որոշմամբ «Հրանտ Մաթևոսյան» մշակութային բարեգործական հիմնադրամին անհատույց սեփականության իրավունքով Երևանի Աբովյանի պուրակին հարակից տարածքում  հատկացվել է 300 քմ մակերեսով հողամաս:

Հրանտ Մաթևոսյանի 80-ամյա տարելիցին նվիրված միջոցառումների շրջանակներում առաջարկվում է Հայաստանի Հանրապետության քաղաքաշինության նախարարության պատվիրատվությամբ սկսել տուն-թանգարանի նախագծման և կառուցման աշխատանքները:

Ըստ Հայաստանի Հանրապետության մշակույթի նախարարության կողմից տրամադրված տեղեկատվության՝ օբյեկտի կառուցման (այդ թվում հողային աշխատանքների, հիմնակմախքի կառուցման, ներքին հարդարման, ներքին և արտաքին հաղորդակցուղիների կառուցման, տարածքի բարեկարգման և այլն) խոշորացված նախնական արժեքը կազմում է  ավելի քան 420000.0 հազար ՀՀ դրամ գումար (նախահաշվային փաստաթղթերը առկա են), որից միայն հիմնակմախքի արժեքը՝  շուրջ 169000.0 հազար ՀՀ դրամ:

      Հիմնակմախքի կառուցման շինաշխատանքների ֆինանսավորման վերաբերյալ

Առաջարկվում է. 

· ֆինանսավորել շինարարական աշխատանքները ՀՀ 2015թվականի պետական բյուջեի ՀՀ կառավարության պահուստային ֆոնդի միջոցների հաշվին՝ 50000.0հազ.դրամ գումարով, որից շինմոնտաժային աշխատանքների համար՝ 49067.7հազ.դրամ, տեխնիկական հսկողության համար՝ 637.9հազ.դրամ, հեղինակային հսկողության համար 294.4 հազ.դրամ գումար,

· ՀՀ կառավարության 30.01.2015թ թիվ 105-Ն որոշմամբ հաստատված Կարգի  77-րդ կետի համաձայն, անկանխատեսելի իրավիճակի առաջացման հիմքով, շինաշխատանքների գնումն իրականացնել ԲԸՀ ընթացակարգով,

· Շինաշխատանքների կատարման գնումն ու համակարգումը վերապահել ՀՀ ՔՆ աշխատակազմին:

3. Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման մասով իրականացվում են Հայաստանի Հանրապետության քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» Հայաստանի Հանրապետության  օրենքի և Հայաստանի Հանրապետության  կառավարության 2011 թվականի փետրվարի 10-ի N 168-Ն որոշման պահանջներին համապատասխան:

4.
 Կարգավորման նպատակը և բնույթը
Մշակութային օբյեկտների կառուցման,  վերակառուցման և արդիականացման անհրաժեշտություն:

5.
Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության քաղաքաշինության նախարարության և Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի աշխատակիցներ:

6.
Ակնկալվող արդյունքը
Շահագործման արդի պահանջներին բավարարող մշակութային օբյեկտների ձեռքբերում:

ՏԵՂԵԿԱՆՔ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ 

ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություն, լրացում կատարելու և Հայաստանի Հանրապետության պետական բյուջեից գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ 

ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություն, լրացում կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը

«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություն, լրացում կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ 

ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություն, լրացում կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման նախագիծը տեղադրվել է  www.minurban.am կայքում:

2.   Հասարակության մասնակցությունը նախագծմանը և/կամ քննարկումներին
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություն, լրացում կատարելու և Հայաստանի Հանրապետության պետական բյուջեից գումար հատկացնելու մասին»  Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:












